
Shri Sharada Stutih 3

ஶ்ரீஶாரதா³ஸ்துதி: 3

(ஜைத்ரயாத்ராம் நிர்வர்த்ய ஶ்ரீஶ‍்ரு’ங்க³கி³ரிப்ரவேஶகாலே)

தூ³ரீக்ரு’த்ய பரீக்ஷணஸ்ய கரணம் கிம் தே கி³ராம் தே³வதே
யுக்தம் வர்ஷசதுஷ்டயோபரி கியத்³க⁴ஸ்ராந்க்ரு’பாவாரிதே⁴ ।

மந்தோ³ மத்பத³யுக்³மவிரஹம் ஸோடு⁴ம் ந ஶக்நோத்யயம்
கஞ்சித்காலமபீதி பத்³மஜஸகி² ஜ்ஞாத்வாபி மாதர்ப்⁴ரு’ஶம் ॥ 1॥

யத்³யப்யம்ப³ஸரோஜயோநித³யிதே லோகாநஶேஷாநபி
ஶ்ரத்³தா⁴ப⁴க்தியுதாந்விதா⁴ய நிதராம் கார்யாணி ஸர்வாண்யபி ।

து:³ஸாத்⁴யாந்யபி லோகஸந்ததிப³ஹுஶ்ரேயஸ்கராண்யாத³ரா-
த்ஸபூர்ணாந்யகரோஸ்ததா²பி பத³யோர்தூ³ரம் ந ஸோடு⁴ம் க்ஷம: ॥ 2॥

த்வத்பாதா³ம்பு³ஜயோ: கதா³பி விரஹோ மா பூ⁴தி³தோ வா கி³ராம்
மாதர்நம்ரஜநாவநவ்ரதத⁴ரே காருண்யவாராந்நிதே⁴ ।

சேந்மய்யஸ்தி க்ரு’பா மநோரத²ததிம் ஸம்பூரயாத்ரைவ மே
து:³ஸாத்⁴யாமிதரைரஶேஷஜநதாஶ்ரேயஸ்கரீம் ஶாரதே³ ॥ 3॥

மந்தூநாம் ததிரஸ்தி ச ப்ரப⁴வதி ஸ்யாதே³வ சாக்³ரே மம
ப்ராலேயோஸ்ரஶிஶூத்தமாங்க³ஸஹஜே ஸந்தே³ஹக³ந்தோ⁴ऽபி ந ।

தஸ்யாஶ்சேத்³க³ணநாம் கரோஷி ஹ்ரு’த³யா த்வம் சாபி மாதஸ்ததா³
நிர்வ்யாஜா கருணா நிராஶ்ரயதயா குத்ராபி லீநா ப⁴வேத் ॥ 4॥

ஸரஸ்வதி க்ரு’பாநிதே⁴ ஸரஸிஜாஸநப்ரேயஸி
ப்ரணம்ரஜநபாலிநி ப்ரசுரபோ³த⁴ஸந்தா³யிநி ।

ஸமஸ்தஸுகலாஸ்வபி ப்ரஸ்ரு’தபோ³த⁴மேநம் ஜவாத்
ஸுராஸுரநமஸ்க்ரு’தே குரு கராத்தசிந்முத்³ரிகே ॥ 5॥

காமம் ஸந்து ஸுரா நிஜாங்க்⁴ரிகமலாஸக்தாந்தரங்கா³ந்தி³வா-
ராத்ரம் பூஜநதே³ஹத³ண்ட³நபராந்பாதும் சிராயாம்பி³கே ।

நாஹம் தத்பத³பங்கஜாநுஸரணம் கர்தும் ஸமர்தோ² கி³ராம்
மாதஸ்த்வத்பத³மேவ ஸத்வரமநோऽபீ⁴ஷ்டப்ரத³ம் ஸம்ஶ்ரயே ॥ 6॥

ஶ்ரீஶாரதா³ஸ்துதி: 3

பா³ணீஸிந்து⁴ஸுதாகி³ரீந்த்³ரதநயாரூபாணி த்⁴ரு’த்வா புரா
தே³வாநாம் பரிரக்ஷணம் த்ரிஜக³தாமப்யாத³ராத்³யாகரோத் ।

ஸா த்வம் ஸம்ப்ரதி ஶ‍்ரு’ங்க³ஶைலநிலயா ஶ்ரீஶாரத³ம்பா³பி⁴தா⁴ம்
த்⁴ரு’த்வா ஶ்ரோத்ரமநோஹராம் ப்ரகுருஷே லோகாவநம் ஸாத³ரம் ॥ 7॥

மூகாநாமபி வாக்³விதா⁴நசதுரா யஸ்யா: பதா³ம்போ⁴ஜயோ:
காதா³சித்கநமஸ்க்ரியா பு⁴வி ப⁴வேச்ச்²ரீஶாரதே³ நிஶ்சிதம் ।

தாம் த்வாமங்க்⁴ரிஸரோஜநம்ரஜநதாஸம்ரக்ஷணைகவ்ரதாம்
த்³ரு’ஷ்ட்வா த்ரு’ப்திமஹோ கதா³பி ந ப⁴ஜேதாம் மே த்⁴ருவம் சக்ஷுஷீ ॥ 8॥

ஜ்வாலாமாலிநிகாவிநிர்மிதஶுசிப்ராகாரமத்⁴யஸ்தி²தே-
த்யாஹ்வாம் நம்ரஜநஸ்ய கிம் ப்ரத²யிதும் ஜ்வாலாவலீமத்⁴யத: ।

ஸுஸ்தா²யா அபி நைவ வஹ்நிஜநிதா பா³தா⁴ ப⁴வேதி³த்யஹோ
சித்ரம் கௌதுகத: ப்ரத³ர்ஶிதவதீ வாசாம் பரா தே³வதே ॥ 9॥

அக்³நாவக்³நே: ப்ரவ்ரு’த்திர்ந ஹி ப⁴வதி கதா³பீதி வாதாத்மஜோக்திம்
ப்ரத்யக்ஷீகர்துமேவாநதஜநவிததேர்வாணி ஶ‍்ரு’ங்கா³த்³ரிவாஸே ।

அத்யுக்³ராப்பித்தகீலாஸ்தி²ததருமயவேஶ்மஸ்தி²தாமாத்மமூர்திம்
மல்லீபுஷ்பாதி³யுக்தாமபி தநுவஸநாம் கீடயுக்தாமரக்ஷ: ॥ 10॥

ப்ரோக்தம் கேநாக³மாந்தே கிமு பரமமஹ:ஸந்நிதௌ⁴ ஸ்வஸ்வகார்யா-
ஶக்தா தே³வா ப³பூ⁴வு: ஶுசிபவநமுகா²இத்யமும் முக்²யமர்த²ம் ।

ஜாநந்த்வாத்மாங்க்⁴ரிநம்ரா இதி விதி⁴ரமணீ தா³ருகே³ஹே ஸ்தி²தாஸீ-

ஜ்ஜ்வாலாமாலாகுலேऽஸ்மிந்ஸுமவஸநயுதா தா³ஹக³ந்தே⁴ந ஶூந்யா ॥ 11॥
லோகாநாமவநார்த²மாதி³கு³ருணா ஸம்ஸ்தா²பிதாஹம் புரா

பூ⁴ஸ்தா²நாமபி தாந்ப்ரமத்தஹ்ரு’த³யாந்நைவ த்யஜாமி க்வசித் ।
ஆத்மாநாத்மவிவேகமுக்²யஸுகு³ணாந்த³த்த்வா த்³ரு’டா⁴ந்ஸந்ததம்

ரக்ஷாமீதி விபோ³த⁴நாய விஹிதம் சித்ரம் கி³ராம் தே³வதே ॥ 12॥
ஸ்ம்ரு’த்வா ஸம்யமிசக்ரவர்திரசிதாம் த்வம் ப்ரார்த²நாம் ஶாரதே³
ஸ்ரு’ஷ்டே ஸ்வேந ஜக³த்யஹேதுகக்ரு’பாமாலோச்ய நைஜாம் முஹு: ।

தே³வாகா³ரவிநிர்மிதேஸ்து ஸமயே ப்ராப்தாமஶுத்³தி⁴ம் பராம்
ஸோட்⁴வா ஸந்நிதி⁴மாதநோது ப⁴வதீ வாசாம் பரா தே³வதா ॥ 13॥

மாதா புத்ரக்ரு’தாமஶுத்³தி⁴விததிம் ஸோட்⁴வா புந: ஶாரதே³

ஹ்யுத்ஸங்கே³ விநிவேஶ்ய லாலநமஹோ யத்³வத்கரோத்யாத³ராத் ।
த்வம் மாதா ஜக³தாம் ததை²வ ப³ஹுதா⁴ ஜாதாமஶுத்³தி⁴ம் முஹு:
ஸோட்⁴வா ஸந்நிதி⁴மாதநோது ப⁴வதீ வாசாம் பரா தே³வதா ॥ 14॥

இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீஶாரதா³ஸ்துதி: (3)ஸம்பூர்ணா ।

